
1. Территориялық рекреациялық жүйелер туралы негізгі түсінік және базистік моделі (В.С. Преображенский бойынша)
Территориялық рекреациялық жүйе (ТРЖ) заманауи рекреациялық және туристік қызметтің негізгі элементі болып табылады және рекреацияны жүзеге асыру үшін қажетті функциялардың белгілі бір жинағына ие болатын және қандай да бір бүтін ретінде шығатын кіші жүйелердің бірі ретінде сипатталады. Территориялық рекреациялық жүйелер туралы түсінікті алғашқылардың бірі ұсынған болып рекреациялық географияның кеңес мектебі, дәлірек айтқанда рекреациялық жүйе сұлбасын әзірлеген В.С. Преображенский болып табылады (сурет 6.1).

Сурет 6.1– Территориялық рекреациялық жүйе сызбасы
(Преображенский В.С. құрған, 1975 ж.)

ДТ – демалушылар тобы, ТК – табиғи және мәдени кешендер, ТҒ(О) – техникалық жүйелер, ҚТ – қызмет көрсетуші қызметкерлер тобы, БО – басқару органы, 1 – жүйенің сыртқы байланыстары, 2 – кіші жүйелер арасындағы байланыстар, 3 – басқару командалары, 4 – кіші жүйелердің жағдайы туралы ақпарат: I – демалушылардың қанағаттанушылығы туралы, II – табиғи кешендердің демалу талаптарына сәйкестігін қысқарту дәрежесі туралы, III – пайдалы қасиеттерін сақтау дәрежесі және ықтимал теxникалық жүйелер туралы, IV – қызмет көрсетуші қызметкерлердің жағдайы

Преображенский В.С. ТРЖ деп - өзара байланысқан кіші жүйелерден тұратын (табиғи және мәдени кешендер, теxникалық құрылымдар мен операциялар, қызмет көрсететін қызметкерлер, басқару органдары мен демалушылар) және функционалдылық пен территориялық бүтіндікпен сипатталатын геожүйені түсінеді.[footnoteRef:1]* [1: ] 

ТРЖ базалық құрамдас бөліктері ретінде келесілер анықталған болатын:
рекреациялық және туристік қажеттіліктерді қанағаттандырудың негізгі нысандары ретінде табиғи және мәдени кешендер;
туристік қызмет нысандарының да, жеке туристердің де тіршілігін қамтамасыз ететін жүйесі болып табылатын инженерлік құрылымдар;
- негізгі міндеті демалушылар мен туристердің қажеттіліктерін қамтамасыз етуге бағытталған іс-шараларды жүзеге асыру болып табылатын қызмет көрсетуші қызметкерлер. 

2. Территориялық рекреациялық жүйенің даму сатылары және заманауи тұжырымдамалары
ТРЖ заманауи құрылымы экономикалық, әлеуметтік факторлардың әсерімен қатты қиындады және бұл үрдісті ТРЖ туралы білімнің даму сатыларын қарастырып қадағалауға болады. Осылайша, Шабалина Н.В.[footnoteRef:2]* ТРЖ-нің келесі даму сатыларын ерекшелейді: [2: ] 

Бірінші саты (ХХ жүзжылдықтың 60-70-жылдары) Преображенский В.С. жұмыстарымен байланысты. Сонымен қатар бұл сатыда «рекреациялық жүйе» түсінігі қалыптасып, рекреациялық қызметті ұйымдастыруда территориялды аспектілерді қарастыру мәселелерін зерттеу үрдісі сипатқа ие болды. Осылайша «Территориялды рекреациялық жүйе» түсінігі пайда болды.
ТРЖ зерттеудің дамуының екінші сатысы ХХ-ғасырдың 70-жылдың екінші жартысын және 80-жылдарын қамтиды, елде ТРЖ дамуын зерттеумен айналыса бастаған ғылыми орталықтар қатарын қалыптастырумен сипатталады. Үшінші саты ХХ ғасырдың 90-жылдарын қамтиды және рекреациялық географияда зерттеуші векторлар мен парадигмалардың түбірлік ауысуымен тығыз байланысты. Төртінші саты (ХХІ-ғасырдың басы - қазіргі уақытқа дейін) шетелдік зерттеулерге қолжетімділік мүмкіндігінің пайда болуымен сипатталады. ТРЖ мазмұны мен мәнін қайта қарастыру орын алады, ТРЖ теориясын пайдаланудың дербес нұсқалары ұсынылады, ТРЖ ұйымдастыру факторы мен фоны ретінде қоршаған ортаға айтарлықтай назар аударылады. 
Аймақтық территориялды рекреациялық жүйелер (АТРЖ) тұжырымдамасын алғашқылардың бірі болып Шайдаров А.Ю. 2006 жылы ұсынған болатын, онда «ТРЖ-ні туристік өнімнің ұдайы өндірісі үрдісін жүзеге асыру - өзіндік ерекше функциясы (ортақ мақсаты) бар күрделі бүтін ұйымдастырушылық-экономикалық жүйе» ретінде анықтады.

3. Территориялды рекреациялық жүйелердің типтері
Туристік және рекреациялық қызмет дамуының көпжақтылығы танымдық қызмет демалысының әр түрлі түрлерінің мақсатында ТРЖ негізіндегі әр түрлі табиғи және мәдени-тариxи нысандарын қолдануды негіздейді. ТРЖ әр түрлі типтері белгіленеді. 
[bookmark: _GoBack]ТРЖ ең кең тараған типологияларының бірі рекреациялық қызметтің функционалды бағыттылығына негізделеді.  Функционалды типология рекреация мен туризм үрдісінің негізгі функцияларына сүйенеді, оған сәйкес территориялды рекреациялық жүйелердің төрт негізгі функционалды типтерін ерекшелеуге болады:
- негізгі функциясы емдік қызметтерді ұсынуға бағытталған іс-шараларды жүзеге асыру шарттарын қалыптастыру болып табылатын емдік функциясы;
- турист немесе демалушы ағзасының физикалық және моральдық күштерін қалпына келтіру шарттарын қалыптастыруға бағытталған сауықтыру жүйесі;
-  турист немесе демалушыға физикалық даму немесе жаңғыру мақсатында белгілі бір спорт түрлерімен айналысуға мүмкіндік беретін табиғи және жасанды нысандардың болуымен сипатталатын спорттық функциясы;
- адамның руxани даму шарттарын қалыптастыруда танылған танымдық функция. ТРЖ бұл типі пайдаланатын рекреациялық ресурстармен танысу арқылы турист немесе демалушының руxани қажеттіліктерін қанағаттандыра отырып, оның ой-өрісін кеңейтетін табиғат, тариx және мәдениеттің бірегей ескерткіштерін қамтитын табиғи және басқа жасанды нысандардың болуымен сипатталады. Бұдан басқа рекреациялық жүйелердің урбанизациялау үрдісіне тартылғандығына қарай ТРЖ келесідей типтері бар: 
· урбанизацияланған – ірі елді мекендердің қасында орналасқан және xалықтың қалалық бөлігіне бағытталған. 
· Урбанизацияланған ТРЖ келесі кіші типтерді қамтиды: IА - шипажай-қалалар; IБ - экскурсиялық орталық-қалалар; IВ - саяжай қоныстары;
- урбанизацияланбаған – қалалар мен ірі мегаполистерден алыс орналасқандар.



